
1 Inngangur 

Allt frá því að hjúskaparlög nr. 60/1972 tóku gildi hafa verið til staðar reglur um 

umgengnisrétt í íslenskri löggjöf. Þá þegar var sú meginregla höfð að leiðarljósi að foreldrar 

skyldu reyna að ná samkomulagi um umgengni.
1
 Árið 2001 var gerð breyting á þágildandi 

barnalögum nr. 20/1992 með lögum nr. 18/2001. Breytingin fólst í því að sýslumönnum var 

gert skylt að bjóða aðilum umgengnismála sérfræðiráðgjöf, með það fyrir augum að leysa 

málið með sátt, sbr. 37. gr. a.
2
 Við heildarendurskoðun barnalaga árið 2003 mátti svo finna 

efnislega samhljóma ákvæði um sáttaumleitan í 33. gr. laga nr. 76/2003.
3
 

Samningur Sameinuðu þjóðanna um réttindi barnsins (hér eftir nefndur barnasáttmálinn) 

var fullgiltur hér á landi árið 1992 og hefur hann sett mark sitt á lagasmíði í barnarétti allar 

götur síðan. Ein af grundvallarreglum samningsins er reglan um að það sem barni sé fyrir 

bestu skuli alltaf hafa í forgrunni þegar ákvarðanir eru teknar sem varða börn.
4
 Þessi 

meginregla setti mark sitt á lög nr. 61/2012 sem breyttu lögum nr. 76/2003 (hér eftir nefnd 

barnalög).
5
 Með breytingalögunum er foreldrum gert skylt að leita sátta áður en þau geta 

krafist úrskurðar sýslumanns um umgengni enda kemur fram í almennum athugasemdum með 

frumvarpi því er varð að lögum nr. 61/2012 að hagsmunum barns sé almennt best borgið ef 

foreldrar þess ná að semja um umgengnina.
6
 

Í þessari ritgerð verður 12. gr. breytingalaganna nr. 61/2012, sem fjallar um skylduna til 

sáttameðferðar, tekin sérstaklega til skoðunar. Í upphafi verður farið yfir hvernig ferlið við 

ákvörðun á umgengni hefur gengið fyrir sig og verður athugað hvernig sáttaumleitan hefur 

verið háttað. Skoðað verður að hvaða marki barn fær að láta skoðanir sínar í ljós í málum sem 

það varðar og hvernig það fléttast inn í sáttameðferðina. Farið verður ofan í saumana á 

framkvæmd sáttameðferðar eins og henni er ætlað að ganga fyrir sig, eftir að ný barnalög tóku 

gildi hinn 1. janúar síðastliðinn, og leitast við að kanna hvort að sú skylda sem lögð er á 

foreldra með lögunum, til að undirgangast sáttameðferð sé barninu ávallt fyrir bestu. Að 

lokum verður fjallað um reglur norræns réttar er varðar sáttameðferð í umgengnismálum. 

                                                 
1 Davíð Þór Björgvinsson: Barnaréttur, bls. 225. 
2 Alþt. 2000-01, A-deild, bls. 4694. 
3 Alþt. 2002-03, A-deild, bls. 878. 
4 Drög að frumvarpi til breytinga á barnalögum, 

http://www.innanrikisraduneyti.is/media/2010/Drog_ad_frumvarpi.pdf  
5 Þingskj. 328, 140. lögþ. 2011-12, bls. 25 (enn óbirt í A-deild Alþt.) 
6 Þingskj. 328, 140. lögþ. 2011-12, bls. 47 (enn óbirt í A-deild Alþt.)  

http://www.innanrikisraduneyti.is/media/2010/Drog_ad_frumvarpi.pdf

2 Ákvörðun um umgengni 

2.1 Inngangur  

Þjóðfélagsbreytingar síðustu aldar höfðu í för með sér þróun í átt til meira jafnræðis kynjanna 

og sjálfstæði og frelsi einstaklingsins var í hávegum haft.
7
 Fjölgun skilnaða á sjöunda og 

áttunda áratug síðustu aldar og þar af leiðandi aukinn fjölbreytileiki í fjölskyldugerðum beindi 

sjónum fræðimanna meira í átt að líðan og réttarstöðu barna.
8
 

Í 1. gr. a barnalaga nr. 76/2003 kemur fram að barn á rétt á að þekkja báða foreldra sína. 

Byggist þetta ákvæði á 7. gr. barnasáttmálans sem kveður á um að barn eigi, allt frá fæðingu, 

rétt á að þekkja foreldra sína og njóta umönnunar þeirra.
9
 Þessu til viðbótar segir í 3. mgr. 9. 

gr. barnasáttmálans að ef barn hefur verið skilið frá foreldri sínu eigi það rétt á umgengni við 

það.
10

 Með umgengni er átt við samvistir og samskipti barns og þess foreldris sem það býr 

ekki hjá, óháð forsjánni.
11

 

Öll börn hafa þörf fyrir góða umönnun, jákvæð tengsl og stöðugleika og samkvæmt 

barnasáttmálanum skal öllum börnum tryggð þroskavænleg skilyrði. Við lausn 

ágreiningsmála þarf því að taka mið af þörfum barna með það fyrir augum að skapa þeim sem 

bestar aðstæður til að þroskast.
12

 Hvort sem að foreldrar barns búa saman eða ekki, þá er 

velferð barnsins ávallt á ábyrgð þeirra og það er skylda foreldra að setja hagsmuni barnsins 

ofar þeim ágreiningi sem er til staðar í sambandi þeirra.
13

 

2.2 Framkvæmdin hingað til 

2.2.1 Almennt 

Umgengni er breytingum háð og fer það eftir aðstæðum, aldri og þroska barns hverju sinni 

hvernig umgengninni er best háttað. Reynir því mikið á samskipti foreldranna í þessum 

efnum.
14

 

Samkvæmt 1. mgr. 46. gr. barnalaga á barn rétt á að umgangast með reglubundnum hætti 

það foreldra sinna sem það býr ekki hjá. Í 3. málsl. 1. mgr. 46. gr. er svo sú skylda lögð á 

                                                 
7 Sigrún Júlíusdóttir og Nanna K. Sigurðardóttir: Áfram foreldrar, bls. 18. 
8 Sigrún Júlíusdóttir og Nanna K. Sigurðardóttir: „Réttur barna og velferð við skilnað foreldra“, bls. 184. 
9 Dögg Pálsdóttir: „Umgengni og umgengnistálmanir“, bls. 93. 
10 Þskj. 1045, 141. Lögþ. 2012-13, bls. 4 (enn óbirt í A-deild Alþt.) 
11 Hrefna Friðriksdóttir: Handbók – Barnalög 76/2003, bls. 15. 
12 Drög að frumvarpi til breytinga á barnalögum, 

http://www.innanrikisraduneyti.is/media/2010/Drog_ad_frumvarpi.pdf 
13 Sigrún Júlíusdóttir og Nanna K. Sigurðardóttir: „Réttur barna og velferð við skilnað foreldra“, bls. 185. 
14 Þingskj. 328, 140. lögþ. 2011-12, bls. 35 (enn óbirt í A-deild Alþt.) 

http://www.innanrikisraduneyti.is/media/2010/Drog_ad_frumvarpi.pdf

foreldra sem ekki búa saman að grípa til þeirra ráðstafana sem við verður komið svo að þessi 

umgengnisréttur barnsins verði virtur.
15

  

Þegar inntak og umfang umgengnisréttar er ákveðinn er það meginregla að foreldrar koma 

sér saman um fyrirkomulagið.
16

 Foreldrar geta í raun samið um hvaða fyrirkomulag sem er 

enda eru ekki neinar reglur í barnalögum um hversu mikil umgengnin eigi að vera. Foreldrum 

ber þó að ákveða umgengni i samræmi við það sem er barni fyrir bestu.
17

 Hér má auk þess 

benda á að samkvæmt 1. mgr. 46. gr. barnalaga skal umgengnin vera regluleg og segir í 

almennum athugasemdum við frumvarp það er varð að lögum nr. 76/2003 að með orðalagi 

ákvæðisins sé tekin ákveðin afstaða til þess hvað felist í umgengnisréttinum.
18

 Með því er átt 

við að hjá stjórnvöldum hafa mótast skýrar verklagsreglur þegar kemur að því að ákveða 

umgengni og hafa ákveðin grundvallarsjónarmið verið ríkjandi. Almennt hefur verið miðað 

við að það teljist lágmarksumgengni að barn sé aðra hverja helgi hjá því foreldri sínu sem það 

býr ekki hjá og að umgengni um hátíðir og leyfi séu einnig með reglubundum hætti.
19

 Það 

orðalag að umgengni skuli vera regluleg sækir stoð sína í þessar viðmiðunarreglur sem hafa 

mótast í framkvæmd.
20

 

Samningur foreldra um umgengni getur annað hvort verið munnlegur eða skriflegur og 

geta foreldrar óskað eftir því að sýslumaður staðfesti samninginn.
21

 Það er hins vegar ekki 

skilyrði fyrir gildi samnings að sýslumaður staðfesti hann.
22

 Staðfesting sýslumanns getur þó 

haft mikla þýðingu, eins og segir í frumvarpi því er varð að lögum nr. 76/2003, og er skilyrði 

þess að hægt sé að beita þvingunarúrræðum þegar umgengnisréttur er ekki virtur.
23

 

Oftast gengur framkvæmd umgengnisréttar vel fyrir sig og jafnvel án þess að aðilar setji 

sér fastmótaðar reglur í því sambandi.
24

 Ef foreldrar geta hins vegar ekki sammælst um það 

hvernig umgengninni skuli háttað geta þau óskað eftir úrskurði sýslumanns sbr. 1. mgr. 47. gr. 

barnalaga og skal úrskurður hans ávallt vera byggður á því sem hann telur vera barninu fyrir 

bestu.
25

 Samkvæmt 2. mgr. 46. gr. barnalaga úrskurðar sýslumaður um inntak 

umgengnisréttarins, skilyrði hans og hversu mikil umgengni skuli vera. Þann úrskurð geta 

                                                 
15 Alþt. 2002-03, A-deild, bls. 882. 
16 Davíð Þór Björgvinsson: Barnaréttur, bls. 227. 
17 Vefsíða sýslumanna, http://www.syslumenn.is 
18 Alþt. 2002-03, A-deild, bls. 934. 
19 Alþt. 2002-03, A-deild, bls. 934. 
20 Alþt. 2002-03, A-deild, bls. 934. 
21 Vefsíða sýslumanna: http://www.syslumenn.is 
22 Davíð Þór Björgvinsson: Barnaréttur, bls. 227. 
23 Alþt. 2002-03, A-deild, bls. 940. 
24 Davíð Þór Björgvinsson: Barnaréttur, bls. 228. 
25 Vefsíða sýslumanna: http://www.syslumenn.is 

aðilar málsins kært til dómsmálaráðherra innan tveggja mánaða frá dagsetningu hans sbr. 78. 

gr. barnalaga. 

2.2.2 Sáttaumleitan 

Áður en barnalögum var breytt með lögum nr. 61/2012 fjallaði 33. gr. laganna um 

sáttaumleitan í forsjár-, umgengnis- og dagsektarmálum. Samkvæmt ákvæðinu bar 

sýslumanni að bjóða aðilum slíkra mála sérfræðiráðgjöf til lausnar máli. Hann gat hins vegar 

látið það hjá líða ef mat hans var að slík ráðgjöf væri ónauðsynleg eða tilgangslaus.
26

 

Foreldrar voru samkvæmt ákvæðinu ekki skyldugir til að þiggja sérfræðiráðgjöfina og eðli 

málsins samkvæmt var ekki hægt að þvinga þá til þess að semja.
27

 

Í fyrri framkvæmd byrjuðu flest mál hjá sýslumanni þannig að aðili fyllti út eyðublað þar 

sem fram komu kröfur hans. Sýslumaður leitaði svo viðbragða gagnaðilans og gaf honum færi 

á að tjá sig um kröfur hins foreldrisins. Gagnaðilinn bar þá jafnan upp nýja kröfu og svona 

gekk þetta áfram.
28

 Í reynd fór því lítið fyrir sáttaumleitan á upphafsstigum máls og reynsla 

sýslumannsembættisins í Kópavogi sýndi til að mynda að þetta fyrirkomulag gat jafnvel aukið 

á deilu aðila enda jafnan auðveldara að draga fram neikvæða þætti, sem ýfðu upp sárin, í 

skriflegri kröfu  heldur en augliti til auglitis.
29

 

Ljóst er að lengi hefur verið vilji hjá sýslumannsembættum til að bæta þetta ferli og frá 

árinu 2000 hafa tveir sálfræðingar, þeir Gunnar H. Birgisson og Jóhann B. Loftsson starfað að 

sáttamálum hjá mörgum sýslumannsembættum á landinu.
30

 Einnig hafa lögfræðingar sem 

starfa í sifjamálum hjá sýslumannsembættum sótt sér menntun í sáttaumleitan og málsmeðferð 

hefur borið keim af því og gefið góða raun.
31

 

2.3 Sjónarmið barnsins 

2.3.1 Velferð barns 

Þann 27. nóvember 1992 var samningur Sameinuðu þjóðanna um réttindi barnsins fullgiltur á 

Íslandi. Samningurinn hefur skuldbindingargildi að þjóðarétti og er mikilvægasti 

samningurinn er varðar börn.
32

 Með lögum nr. 19/2013 var barnasáttmálinn lögfestur og hefur 

hann nú lagagildi á Íslandi.
33

 

                                                 
26 Barnalög ásamt greinargerð, bls. 85. 
27 Barnalög ásamt greinargerð, bls. 86. 
28 Sýslumaðurinn í Kópavogi. Ársskýrsla 2007, bls. 12. 
29 Sýslumaðurinn í Kópavogi. Ársskýrsla 2007, bls. 13. 
30 Sýslumaðurinn í Kópavogi. Ársskýrsla 2007, bls. 11. 
31 Sýslumaðurinn í Kópavogi. Ársskýrsla 2007, bls. 13. 
32 Davíð Þór Björgvinsson: Barnaréttur, bls. 31. 
33 Þskj. 1045, 141. lögþ. 2012-13, bls. 1 (enn óbirt í A-deild Alþt.) 

Barnasáttmálinn felur meðal annars í sér viðurkenningu á því að börn hafi sjálfstæð 

réttindi sem aðildarríkjum ber skylda til að tryggja að fylgt sé eftir.
34

 Ein af grundvallarreglum 

barnasáttmálans, sem ávallt skal höfð í huga við beitingu annarra ákvæða samningsins er 3. 

gr. og er 1. mgr. hennar sérstaklega mikilvæg þar sem öðrum sértækari ákvæðum sleppir, 

greinin hljóðar svo:
35

 

 

Það sem barni er fyrir bestu skal ávallt hafa forgang þegar félagsmálastofnanir á vegum hins 

opinbera eða einkaaðila, dómstólar, stjórnvöld eða löggjafarstofnanir gera ráðstafanir sem varða 

börn.  

 

 Með greininni  er gerð sú krafa að aðildarríkin, bæði opinberir og einkaaðilar, geri sér 

fulla grein fyrir þeim áhrifum sem athafnir þeirra hafa á börn svo að bæði börnin og 

samfélagið í kringum þau fái forgang.
36

 

Ákvæði 3. mgr. 76. gr. íslensku stjórnarskrárinnar, sbr. 14. gr. stjórnskipunarlaga nr. 

97/1995, sem kveður á um að börnum skuli tryggð í lögum sú vernd og umönnun sem velferð 

þeirra krefst, byggir á þessari grundvallarreglu 3. gr. barnasáttmálans.
37

 Þessu ákvæði 

stjórnarskrárinnar var einkum ætlað að leggja þá skyldu á löggjafann að setja lög sem tryggðu 

börnum þennan rétt.
38

 Regluna um það sem barninu er fyrir bestu má finna víða í lögum, til 

dæmis í 4. gr. barnaverndarlaga nr. 80/2002 þar sem segir að í barnaverndarstarfi skuli beita 

þeim ráðstöfunum sem ætla má að barni séu fyrir bestu.
39

 Grundvallarregla 3. gr. 

barnasáttmálans var þó fyrst lögfest með almennum hætti með lögum nr. 61/2012 sbr. 1. gr. 

barnalaga nr. 76/2003. Í frumvarpi því sem varð að lögum nr. 61/2012, var talið nauðsynlegt 

að lögin hefðu að geyma almennt ákvæði sem tæki mið af meginreglu 3. gr. barnasáttmálans 

og væri ætlað að gilda alls staðar þar sem teknar væru ákvarðanir er varða börn. Eftir að 

breytingar á barnalögum gengu í gildi þann 1. janúar 2013 má því ætla að lögin endurspegli 

enn frekar en áður títtnefnda grundvallarreglu 3. gr. barnasáttmálans.
40

 

2.3.2 Skoðun barns 

Sjónarhorn barnsins hefur verið skilgreint þannig að það sé upplifun barnsins á eigin lífi, þ.e. 

hvernig upplifun þess er af umhverfi sínu, hvað það þekkir og hefur reynslu af. Þetta 

                                                 
34 Davíð Þór Björgvinsson: Barnaréttur, bls. 32. 
35 Skýrsla um dóma Mannréttindadómstóls Evrópu þar sem vísað er til Barnasáttmála Sameinuðu þjóðanna, o.fl., 

bls. 19. 
36 Þórhildur Líndal: Barnasáttmálinn, bls. 13. 
37 Skýrsla um dóma Mannréttindadómstóls Evrópu þar sem vísað er til Barnasáttmála Sameinuðu þjóðanna, o.fl., 

bls. 20. 
38 Þórhildur Líndal: Barnasáttmálinn, bls. 15. 
39 Alþt. 2001-02, A-deild, bls. 1767.  
40 Þingskj. 328, 140. lögþ. 2011-12, bls. 52 (enn óbirt í A-deild Alþt.) 

sjónarhorn breytist svo í takt við þroska barnsins og vegna áhrifa úr umhverfi þess.
41

 En 

hvenær á að taka tillit til sjónarhorns barnsins þegar ágreiningur er um umgengni? 

Í 12. gr. barnasáttmálans felst réttur barns til að tjá skoðanir sínar í málum sem það varðar. 

Í 1. mgr. 12. gr. kemur fram að tryggja skuli barni sem myndað getur eigin skoðanir rétt til að 

láta þær frjálslega í ljós. Greinin hefur verið túlkuð þannig að í henni felist staðfesting á því 

að barn er sjálfstæður einstaklingur sem nýtur mannréttinda og hefur skoðanir sem ber að 

virða og líta til þegar hvers konar ákvarðanir eru teknar sem varða börn.
42

 Sambærilegt 

ákvæði er nú að finna í 1. gr. barnalaga þar sem áréttað er að barn eigi rétt á að láta skoðun 

sína í ljós í málum sem það varðar að teknu tilliti til aldurs þess og þroska.
43

 

Engin aldursskilyrði eru í 12. gr. barnasáttmálans né 1. gr. barnalaga, heldur verður að 

meta í hverju tilviki fyrir sig hvenær hægt er að taka tillit til skoðana barna miðað við aldur 

þeirra og þroska. Í ágreiningsmálum foreldra getur það reynst barni mjög þungbært að tjá 

skoðun sína beint.
44

 Mikilvægt er að barni séu sköpuð þau skilyrði sem henta því best til að tjá 

sig, ýmist þannig að það treysti sér til að tjá sig beint eða með því að barnið ræði við 

milligöngumann sem kemur svo skoðunum þess á framfæri.
45

 Ákvæði 12. gr. barnasáttmálans 

tengist grundvallarreglunni, um að það sem barninu sé fyrir bestu skuli alltaf hafa í forgrunni, 

enda verður réttur barns til að koma skoðun sinni á framfæri að vera því fyrir bestu.
46

 

Í 6. mgr. 28. gr. barnalaga segir að foreldrum beri að hafa samráð við barn sitt áður en 

málefnum þess er ráðið til lykta eftir því sem þroski þess leyfir. Í 1. mgr. 47. gr. barnalaga, 

sem fjallar um úrskurð sýslumanns um umgengni, er lögfest að sýslumaður eigi að líta til vilja 

barns að teknu tilliti til aldurs þess og þroska og er tekið fram í athugasemdum með frumvarpi 

því er varð að lögum nr. 61/2012 að þetta sjónarmið sé í samræmi við 12. gr. barnasáttmálans 

sbr. 1. gr. barnalaga. Það er því matskennt hvenær taka á tillit til sjónarmiða barnsins og er 

það í höndum þess sem með ákvörðunarvaldið fer hverju sinni.
47

 

                                                 
41 Barnets perspektiv, bls. 55. 
42 Þórhildur Líndal, Barnasáttmálinn, bls. 26. 
43 Þingskj. 328, 140. lögþ. 2011-12, bls. 1 (enn óbirt í A-deild Alþt.) 
44 Þórhildur Líndal, Barnasáttmálinn, bls. 22. 
45 Hrefna Friðriksdóttir: „Samningur um réttindi barnsins“, bls. 305 
46 Skýrsla um dóma Mannréttindadómstóls Evrópu þar sem vísað er til Barnasáttmála Sameinuðu þjóðanna, o.fl., 

bls. 22. 
47 Skýrsla um dóma Mannréttindadómstóls Evrópu þar sem vísað er til Barnasáttmála Sameinuðu þjóðanna, o.fl., 

bls. 23. 

3 Sáttameðferð 

3.1 Almennt um áhrif sáttameðferðar 

Sáttameðferð eða sáttamiðlun, hefur verið skilgreind á þann veg að um sé að ræða „aðferð til 

lausnar ágreiningi, sem aðilar taka sjálfviljugir þátt í með hjálp eins eða fleiri óháðra og 

hlutlausra sáttamanna.“
48

 Sáttameðferð verður þó alltaf að vera innan þess ramma sem 

viðkomandi lagaákvæði mælir fyrir um.
49

 Deiluaðilar eiga að geta leyst úr ágreiningsefni sínu 

upp á eigin spýtur en undir handleiðslu sáttamanns. Sáttameðferðin sem slík myndar þannig 

vettvang fyrir aðila til að ræða opinskátt um mál sín og gefur þeim tækifæri til að gera hvor 

öðrum grein fyrir væntingum sínum um niðurstöðu ágreinings. Segja má að oftast séu 

deiluaðilar sérfræðingar um deiluefnið sem slíkt, enda má ætla að þeir viti hver uppspretta 

ágreinings þeirra er, og eigi því að vera best til þess fallnir að finna lausn á málinu.
50

 

Markmið sáttameðferðar í umgengnismálum er að hjálpa foreldrum að semja um það 

hvernig umgengninni skuli háttað, þannig að lausn finnist á ágreiningi þeirra, sem best hentar  

hagsmunum barnsins.
51

 

3.2 Þróun  

Í margar aldir hefur sáttaumleitan verið hluti af skilnaðarferli hjóna. Markmið hennar er að 

kanna hvað það er sem hefur komið upp á í sambandi hjóna og finna leið til þess að aðilar gefi 

hjónabandi sínu annað tækifæri.
52

 Í 2. mgr. 42. gr. hjúskaparlaga nr. 31/1993 er sú skylda lögð 

á hjón, sem eiga ósjálfráða barn, að þau leiti sátta. Í athugasemdum um 42. gr. í frumvarpi því 

er varð að hjúskaparlögum nr. 31/1993 kemur fram að vegna þess hve hluti barna er stór 

þáttur í skilnaðarferli foreldra þyki nauðsynlegt að hjón séu skylduð til að leita sátta.
53

 Af 

þessu má sjá að meginreglan um það sem barni er fyrir bestu svífur hér yfir vötnum.  

Ákvæði um sáttaumleitan komu ekki inn í barnalöggjöf fyrr en með lögum nr. 20/1992.
54

 Í 

athugasemdum með 59. gr. í frumvarpi því er varð að barnalögum nr. 20/1992, sem fjallar um 

sáttameðferð fyrir dómi, er bæði vísað til reglna um sáttir í lögum um meðferð einkamála nr. 

91/1991 og til 44. gr. hjúskaparlaga nr. 60/1972, en 42. gr. núgildandi hjúskaparlaga nr. 

31/1993 leysti þá grein af hólmi.
55

 Í 68. gr. laga nr. 20/1992 er fjallað um sáttaumleitan hjá 

                                                 
48 Ingibjörg Bjarnadóttir: „Sáttamiðlun í hnotskurn“, bls. 38. 
49 Hrefna Friðriksdóttir: „Handbók – Barnalög nr. 76/2003“, bls. 113. 
50 Ingibjörg Bjarnadóttir: „Sáttamiðlun í hnotskurn“, bls. 39. 
51 Reglur um ráðgjöf og sáttameðferð skv. 33. og 33. gr. a barnalaga nr. 76/2003, með síðari breytingum skv. 

lögum nr. 61/2012 og 144/2012, bls. 3. 
52 Ármann snævarr: „Hjúskapar- og sambúðarréttur“, bls. 669. 
53 Alþt. 1992-93, A-deild, bls. 2504. 
54 Alþt. 1991-92, A-deild, bls. 4837. 
55 Alþt. 1992-93, A-deild, bls. 2504. 

sýslumanni. Í athugasemdum með 59. gr. í frumvarpi því er varð að lögum nr. 20/1992 segir 

að almennt skuli sýslumaður samtímis leita sátta með báðum aðilum búi þau í umdæmi hans. 

Um 2. mgr. segir svo að sýslumaður þurfi ekki að leita sátta ef sáttaumleitan hefur áður farið 

fram hjá félagsmálayfirvöldum eða hjá fjölskylduþjónustu kirkjunnar.
56

 Í lögum um 

félagsþjónustu sveitarfélaga nr. 40/1991, sbr. lög 34/1997 er að finna ákvæði um þessa 

félagslegu ráðgjöf og segir þar að hún taki meðal annars til umgengnismála.
57

 

Með breytingalögum nr. 18/2001 var sýslumönnum gert skylt að bjóða aðilum 

umgengnismála sérfræðiráðgjöf til lausnar máli.
58

 Ákvæðið, sem varð að 37. gr. a í lögum nr. 

20/1992, átti sér stutta forsögu en kom í kjölfar tilraunaverkefnis hjá sýslumannsembættinu í 

Reykjavík sem hófst 1. janúar 2000.
59

 Verkefnið fólst í því að tveir sálfræðingar, þeir Gunnar 

Hrafn Birgisson og Jóhann B. Loftsson, voru fengnir til að bjóða upp á sérfræðiráðgjöf og 

sáttaumleitan til handa foreldrum sem áttu í ágreiningsmálum vegna umgengni. Markmiðið 

var að hjálpa foreldrum að leysa ágreining sinn þannig að þeir gætu samið um umgengnina 

með það fyrir augum hvað væri barninu fyrir bestu.
60

 

Árangurinn af þessu tilraunaverkefni fór fram úr björtustu vonum og í yfir 90% tilfella 

náðist samningur milli foreldranna.
61

 Við endurskoðun barnalaga sem leiddi til setningar laga 

nr. 76/2003 var 33. gr. laganna höfð samhljóma 37. gr. a eldri barnalaga. Öllum 

sýslumannsembættum bar því að bjóða upp á slíka sérfræðiráðgjöf.
62

 

Þeir Gunnar Hrafn og Jóhann hafa á undanförnum árum sinnt þessari sérfræðiráðgjöf fyrir 

12 sýslumannsembætti á suðvesturlandi. Í ársskýrslu þeirra frá árinu 2008 kemur fram að 

aðeins hluta þeirra mála, sem koma inn á borð sýslumanns vegna ágreinings um umgengni, er 

vísað í sérfræðiráðgjöf. Sérfræðingarnir telja aftur á móti árangur af meðferðinni góðan og að 

foreldrar séu almennt jákvæðir í garð sáttameðferðar.
63

 Fjöldi rannsókna, sem framkvæmdar 

hafa verið á síðustu árum, hafa jafnframt sýnt að aukin vitundarvakning sé meðal foreldra um 

gildi ráðgjafar í skilnaðarferlinu.
64

 

Nefnd þeirri sem falið var að endurskoða barnalögin nr. 76/2003,  þótti því rök standa til 

þess að skylda foreldra til að fara í sáttameðferð áður en þeir gætu krafist úrskurðar 

                                                 
56 Alþt. 1991-92, A-deild, bls. 1180. 
57 Ármann Snævarr: „Hjúskapar- og sambúðarréttur“, bls. 670. 
58 Alþt. 2000-01, A-deild, bls. 4694. 
59 Þyrí Halla Steingrímsdóttir: „Það sem barninu er fyrir bestu“, bls. 180. 
60 Þskj. 377, 126. Lögþ. 2000-01, bls. 2 (enn óbirt í A-deild Alþt.). 
61 Þskj. 377, 126. Lögþ. 2000-01, bls. 4 (enn óbirt í A-deild Alþt.). 
62 Þyrí Halla Steingrímsdóttir: „Það sem barninu er fyrir bestu“, bls. 180. 
63 Þingskj. 328, 140. lögþ. 2011-12, bls. 48 (enn óbirt í A-deild Alþt.) 
64 Umsögn Rannsóknastofnunar í barna- og fjölskylduvernd um frumvarp til laga um breyting á barnalögum nr. 

76/2003, með síðari breytingum, Fylgiskjal 1, bls. 1. 

sýslumanns um umgengni. Því var bætt við nýrri grein á eftir 33. gr. laga nr. 76/2003, 33. gr. a 

og hljóðar 1. mgr. hennar svo:65 

 

Áður en krafist er úrskurðar eða höfðað mál um forsjá, umgengni eða dagsektir er foreldrum 

skylt að leita sátta samkvæmt þessari grein. 

 

Með þessari grein var styrkt það höfuðmarkmið barnalaga að ákvarðanir sem varða börn 

séu teknar með hagsmuni þeirra í fyrirrúmi, enda sé sáttameðferð ætlað að hjálpa foreldrum 

að gera samning um það sem er barni fyrir bestu.
66

 

3.3 Framkvæmd sáttameðferðar samkvæmt 33. gr. a barnalaga 

Lög nr. 61/2012 um breytingu á barnalögum nr. 76/2003 gengu í gildi 1. janúar 2013. Frá 

upphafi áttu lögin að taka gildi á þessum tíma en við meðferð málsins á Alþingi lagði ráðherra 

til að gildistöku þeirra yrði seinkað til þess að unnt væri að vanda sem best til þeirra breytinga 

sem lögin fólu í sér. Breytingartillagan var ekki samþykkt og með því varð ljóst að skammur 

tími væri fyrir sýslumannsembætti að aðlagast lögunum.
67

  

Sem fyrr segir var gerð sú mikilsverða breyting á málsmeðferð í forsjár-, lögheimils-, 

umgengnis- og dagsektarmálum að nú er foreldrum gert skylt að fara í sáttameðferð áður en 

þau geta krafist úrskurðar sýslumanns eða höfðað mál.
68

 Í upphafi árs 2013 ríkti því visst 

óvissuástand um stöðu þessara mála og meðal annars vísaði Héraðsdómur Reykjavíkur frá 

máli sem hafði verið höfðað um forsjá, eftir gildistöku nýju laganna, vegna þess að ekki lá 

fyrir vottorð um sáttameðferð.
69

 Ráðherra ber að setja reglugerð um sáttameðferð, sbr. 9. mgr. 

33. gr. a barnalaga. Sú reglugerð hefur ekki verið sett þegar þetta er ritað en þann 14. febrúar 

2013 voru settar reglur til bráðabirgða um sáttameðferð, verður þeim reglum nú lýst nánar.
70

 

Þegar ágreiningur rís milli foreldra um umgengni og leitað er til sýslumanns, byrjar hann á 

því að boða foreldrana á fund þar sem hann ræðir við þá og fær upplýsingar um hvar 

ágreiningur þeirra liggur og leiðbeinir þeim um mögulegt framhald málsins.
71

 

Ef ljóst er að framhald verður á málinu ákveður sáttamaður stað og stund sáttafundar og 

boðar foreldra til fundarins. Þó má benda á að samkvæmt almennum athugsemdum með 

                                                 
65 Þingskj. 1529, 140. Lög. 2011-12, bls. 3 (enn óbirt í A-deild Alþt.) 
66 Þingskj. 328, 140. lögþ. 2011-12, bls. 52 (enn óbirt í A-deild Alþt.) 
67 Þingskj. 614, 141. Lögþ. 2012-13, bls. 1 (enn óbirt í A-deild Alþt.) 
68 Þingskj. 1529, 140. lögþ. 2011-12, bls. 1 (enn óbirt í A-deild Alþt.) 
69 „Vísað frá vegna nýrra 

barnalaga“,http://www.mbl.is/frettir/innlent/2013/02/20/visad_fra_vegna_nyrra_barnalaga/  
70 Reglur um ráðgjöf og sáttameðferð skv. 33. og 33. gr. a barnalaga nr. 76/2003, með síðari breytingum skv. 

lögum nr. 61/2012 og 144/2012, bls. 1. 
71 Reglur um ráðgjöf og sáttameðferð skv. 33. og 33. gr. a barnalaga nr. 76/2003, með síðari breytingum skv. 

lögum nr. 61/2012 og 144/2012, bls. 2. 

http://www.mbl.is/frettir/innlent/2013/02/20/visad_fra_vegna_nyrra_barnalaga/

frumvarpi því er varð að lögum nr. 61/2012 geta foreldrar leitað til annarra aðila sem hafa 

sérfræðiþekkingu á sáttameðferð ef þeir kjósa svo.
72

 Hér verður einblínt á framkvæmd 

sáttameðferðar hjá sýslumanni. 

Foreldrar verða sjálfir að mæta á sáttafundinn en þó getur sáttamaður heimilað að 

fundurinn fari fram í gegnum fjarfundabúnað eða á annan hátt þannig að allir aðilar heyri það 

sem fram fer á fundinum. Einnig er það meginregla að foreldrar skulu mæta saman á sáttafund 

en heimilt er að víkja frá því ef sérstaklega stendur á sbr. 12. gr. bráðabirgðareglnanna.
73

  

Á fyrsta sáttafundi útskýrir sáttamaður fyrir foreldrum um hvað sáttameðferðin snýst og 

reynir svo að hjálpa þeim við að afmarka ágreiningsefnið, bæði þannig að fundurinn nýtist 

sem best og til þess að hann geti útskýrt fyrir þeim hvaða reglur gilda um þrætuefnið. 

Sáttamaður ákveður svo í samráði við foreldrana hvenær næsti fundur skuli haldinn.
74

 

Í samræmi við málshraðaregluna og með hagi barnsins að leiðarljósi skal sáttameðferð 

almennt ekki taka meira en sex mánuði og aldrei standa lengur en í 12 mánuði.
75

 Fjöldi funda 

fer eftir atvikum hverju sinni en skal að lágmarki vera einn og allt upp í fjóra. Ef sættir hafa 

ekki náðst eftir þessa fjóra fundi en sáttamaður telur enn möguleika á að foreldrar nái sáttum 

getur hann boðið foreldrum að hámarki þrjá fundi til viðbótar.
76

 Í tilraunaverkefni 

sálfræðinganna hjá sýslumannsembættinu í Reykjavík voru fundirnir að meðaltali þrír til fjórir 

og mátti varla minna vera að mati Gunnars H. Birgissonar, annars sálfræðinga verkefnisins.
77

 

Ef foreldrar ná sáttum eftir sáttameðferðina og gera samning um umgengnina gerir 

sáttamaður þeim grein fyrir réttaráhrifum samningsins og leiðbeinir þeim um áhrif 

staðfestingar sýslumanns á honum. Ef niðurstaða sáttameðferðarinnar er á þann veg að hún 

ber ekki árangur útskýrir sáttamaður fyrir foreldrum næstu skref og gefur út vottorð um 

sáttameðferðina, sem er grundvöllur fyrir því að foreldrar geta krafist úrskurðar sýslumanns 

um umgengni.
78

 

                                                 
72 Þingskj. 328, 140. lögþ. 2011-12, bls. 59 (enn óbirt í A-deild Alþt.) 
73 Reglur um ráðgjöf og sáttameðferð skv. 33. og 33. gr. a barnalaga nr. 76/2003, með síðari breytingum skv. 

lögum nr. 61/2012 og 144/2012, bls. 3. 
74 Reglur um ráðgjöf og sáttameðferð skv. 33. og 33. gr. a barnalaga nr. 76/2003, með síðari breytingum skv. 

lögum nr. 61/2012 og 144/2012, bls. 3. 
75 Reglur um ráðgjöf og sáttameðferð skv. 33. og 33. gr. a barnalaga nr. 76/2003, með síðari breytingum skv. 

lögum nr. 61/2012 og 144/2012, bls. 4. 
76 Reglur um ráðgjöf og sáttameðferð skv. 33. og 33. gr. a barnalaga nr. 76/2003, með síðari breytingum skv. 

lögum nr. 61/2012 og 144/2012, bls. 5. 
77 Málþing Orators: „Breytingar til batnaðar?“, 23. janúar 2013, munnleg heimild. 
78 Reglur um ráðgjöf og sáttameðferð skv. 33. og 33. gr. a barnalaga nr. 76/2003, með síðari breytingum skv. 

lögum nr. 61/2012 og 144/2012, bls. 5. 

3.4 Sáttamaður 

Í 11. gr. bráðabirgðareglnanna eru settar strangar skorður við því hver geti verið sáttamaður.
79

  

Hljómar 11. gr. svo: 

 
Sáttamaður skal hafa lokið háskólaprófi til starfsréttinda í lögfræði, sálfræði, félagsráðgjöf eða 

sambærilegum greinum og hafa unnið að lágmarki í tvö ár við meðferð mála þar sem reynir 

beint á hagsmuni barna og/eða foreldra. Sáttamaður skal að auki hafa menntað sig sérstaklega á 

sviði sáttameðferðar eða sáttamiðlunar eða hafa umtalsverða reynslu á sviði sáttameðferðar, 

sáttamiðlunar eða fjölskyldumeðferðar. Þá skal sáttamaður hafa haldgóða þekkingu á ákvæðum 

barnalaga og þeim helstu álitaefnum sem reynir á við túlkun þeirra. 

 

Venjulega á sáttamaður að vera starfsmaður viðkomandi sýslumannsembættis sem 

uppfyllir kröfur 11. gr., en heimilt er að gera samning við utanaðkomandi sáttamann í 

einstökum málum ef þörf krefur.
80

 Í almennum athugasemdum með lögum nr. 61/2012 er lögð 

mikil áhersla á að sérþekking og sérhæfing í sáttameðferð verði styrkt og að með frekari 

samhæfingu milli sýslumannsembætta og sérfræðinga verði málsmeðferð einfaldari og mál 

gangi hraðar fyrir sig.
81

 

Eins og áður er getið þá er það markmið sáttameðferðar að hjálpa foreldrum að finna lausn 

á málum sínum með hagsmuni barnsins í forgrunni.
82

 Samkvæmt 4. mgr. 33. gr. a barnalaga 

er það hlutverk sáttamanns að gæta þess að vera hlutlaus í máli og leitast við að draga fram þá 

hagsmuni sem leitt geta til þess að máli verði lokið með sátt.
83

 Greinin segir ekki til um hvaða 

aðferð skuli nota við sáttameðferðina en ætla má að ákveðin grunnsjónarmið gildi sem hægt 

er að útfæra í framkvæmd með misjöfnum hætti.
84

 

Sáttamaður á að leiða ferlið með því að leiðbeina aðilum en ekki koma með tillögur að 

lausn ágreinings.
85

 Sáttamaður á þannig ekki að taka ábyrgðina á því að komist verði að 

ákveðnum samningi frá foreldrunum.
86

 Ef hins vegar að sáttameðferðin siglir í strand, getur 

sáttamaður borið upp nokkrar hugmyndir sem gætu leyst málið.
87

 Á endanum eru það alltaf 

foreldrarnir sjálfir sem taka ákvörðun og bera ábyrgð á niðurstöðunni.
88

 

                                                 
79 Reglur um ráðgjöf og sáttameðferð skv. 33. og 33. gr. a barnalaga nr. 76/2003, með síðari breytingum skv. 

lögum nr. 61/2012 og 144/2012, bls. 3. 
80 Reglur um ráðgjöf og sáttameðferð skv. 33. og 33. gr. a barnalaga nr. 76/2003, með síðari breytingum skv. 

lögum nr. 61/2012 og 144/2012, bls. 5. 
81 Þingskj. 328, 140. lögþ. 2011-12, bls. 51 (enn óbirt í A-deild Alþt.) 
82 Reglur um ráðgjöf og sáttameðferð skv. 33. og 33. gr. a barnalaga nr. 76/2003, með síðari breytingum skv. 

lögum nr. 61/2012 og 144/2012, bls. 3. 
83 Þingskj. 1529, 140. Lög. 2011-12, bls. 3 (enn óbirt í A-deild Alþt.) 
84 Þingskj. 328, 140. lögþ. 2011-12, bls. 60 (enn óbirt í A-deild Alþt.) 
85 Sýslumaðurinn í Kópavogi. Ársskýrsla 2007, bls. 12. 
86 Þingskj. 328, 140. lögþ. 2011-12, bls. 60 (enn óbirt í A-deild Alþt.) 
87 Sýslumaðurinn í Kópavogi. Ársskýrsla 2007, bls. 13. 
88 Þórhildur Líndal, Barnasáttmálinn, bls. 27. 

Sáttamaður á að leiðbeina foreldrum um þann rétt sem barn þeirra hefur til að alast upp 

við þroskavænleg skilyrði, og um mikilvægi þess að ágreiningur þeirra í millum spilli því 

ekki.
89

 Frá árinu 2007 hefur ákveðnum aðferðum verið fylgt við sáttameðferð hjá 

sýslumannsembættinu í Kópavogi. Í ársskýrslu embættisins frá því ári er ferlinu lýst og segir 

þar m.a. um hlutverk sáttamanns að hann „stjórnar umræðum og reynir að fá hvorn aðila fyrir 

sig til að skilja og sjá að það eru til fleiri sjónarmið en eitt án þess þó að þeir þurfi að vera 

þeim sammála.“
90

 Sáttamaður vinnur að því að fá foreldrana til að hlusta á hvort annað og að 

þau reyni að setja sig í spor hvors annars. 

4 Er skylda til sáttameðferðar alltaf barni fyrir bestu? 

4.1 Kostir og gallar 

Umræða og þekking á sáttameðferð hefur farið vaxandi í samfélaginu á undanförnum 

áratugum og hafa foreldrar kallað eftir meiri aðstoð við að komast að samkomulagi í 

umgengnismálum.
91

 Í almennum athugasemdum með frumvarpi því er varð að lögum nr. 

61/2012 segir að hagsmunum barns sé almennt best borgið þegar foreldrum þess tekst að 

útkljá ágreining sinn með sátt. Ef sáttasamningur þeirra er raunverulegur og varanlegur eru 

börn mun líklegri til að ná fullum og eðlilegum þroska og þar með orðið öflugri 

samfélagsþegnar.
92

 

Í rannsókn Sigrúnar Júlíusdóttur og Nönnu K. Sigurðardóttur, um sameiginlega forsjá og 

velferð barna við skilnað, koma fram sjónarmið á svipuðum nótum. Þar kemur fram að 

löngum hafi verið vitað að líðan foreldra geti haft mikil áhrif á það hvernig framtíðarlíðan 

barna og félagsleg aðlögun þeirra muni vera, þá sér í lagi eftir skilnað. Heilsufar og andleg 

líðan foreldra skipta því höfuð máli þegar markmiðið er að skapa barni öruggt og 

þroskavænlegt umhverfi.
93

 

Fleiri rannsóknir hafa sýnt að sáttameðferð „er til þess fallin að leysa stærstan hluta 

ágreiningsmála milli foreldra sem ella þyrfti að leysa með úrskurði eða dómi, getur sparað 

tíma og fé, eykur verulega ánægju aðila með niðurstöðu og þar með líkur á að farið verði eftir 

henni og leiðir til verulega bættra samskipta foreldra innbyrðis og foreldra og barns þegar til 

langs tíma er litið.“
94

  

                                                 
89 Reglur um ráðgjöf og sáttameðferð skv. 33. og 33. gr. a barnalaga nr. 76/2003, með síðari breytingum skv. 

lögum nr. 61/2012 og 144/2012, bls. 4. 
90 Sýslumaðurinn í Kópavogi. Ársskýrsla 2007, bls. 13. 
91 Þingskj. 328, 140. lögþ. 2011-12, bls. 48 (enn óbirt í A-deild Alþt.) 
92 Þingskj. 328, 140. lögþ. 2011-12, bls. 47 (enn óbirt í A-deild Alþt.) 
93 Sigrún Júlíusdóttir og Nanna K. Sigurðardóttir: Áfram foreldrar, bls. 91. 
94 Þingskj. 328, 140. lögþ. 2011-12, bls. 48 (enn óbirt í A-deild Alþt.) 

Í 47. gr. barnalaga er nú kveðið á um að þegar sýslumaður úrskurðar um umgengni skuli 

hann meta hættuna á því að barnið, foreldri eða aðrir á heimilinu hafi orðið eða verði fyrir 

ofbeldi.
95

 Í athugasemdum með 19. gr. laga nr. 61/2012, sem varð að 47. gr. barnalaga segir 

svo að sjónarmið þau sem þar eru nefnd, sem er m.a. sjónarmiðið um hættuna á ofbeldi, eigi 

að nýtast foreldrum þegar þeir gera samning um umgengni.
96

  

Þegar svo háttar til, að annað foreldrið hefur búið við ofbeldi af hálfu hins, má ætla að það 

sé mjög þungbært fyrir þolanda ofbeldisins að mæta í sáttameðferð með hinum aðilanum og 

reyna að ná sáttum við hann. Sáttamenn eru sérfræðingar á sínu sviði og eru vel í stakk búnir 

til að meta aðstæður og í þeim tilvikum þegar um heimilisofbeldi er að ræða ætti sáttamaður 

að hafa fullt tilefni til að hvika frá þeirri meginreglu að foreldrar komi saman á sáttafund og 

grípa þá til þess ráðs að boða foreldra í sitt hvoru lagi á fund eins og heimilað er í 12. gr. 

bráðabirgðareglna um sáttameðferð.
97

 Öll þau umgengnismál sem koma inn á borð 

sýslumanns eru sérstök og ekkert mál eins. Sáttameðferðinni er í samræmi við það aðlöguð að 

hverju máli fyrir sig svo að sem best niðurstaða fáist fyrir barnið.
98

 

Deilt hefur verið um hvort það sé vænlegt til árangurs að skylda foreldra til að fara í 

sáttameðferð, jafnvel þó svo að þau séu mjög neikvæð fyrir henni og ágreiningur sé 

djúpstæður. Bent hefur verið á að til þess að árangur náist af meðferðinni þurfi foreldrar að 

vera tilbúnir til að taka þátt í ferlinu af fúsum og frjálsum vilja. Sjónarmið nefndarinnar, sem 

lagði þessa skyldu til, var að kostir sáttameðferðar fyrir börn og samskipti foreldranna í 

framtíðinni réttlætti það að foreldrar fái skýr skilaboð um að þeim beri að reyna þessa leið.
99

 Í 

2. gr. bráðabirgðareglnanna um sáttameðferð er svo áréttað að foreldrar geta ekki samið um 

að sleppa sáttameðferð.
100

 

Að lokum má benda á að 33. gr. a barnalaga er opin og veltur framkvæmd hennar mikið á 

reglugerð þeirri sem innanríkisráðherra er ætlað að setja skv. 9. mgr.
101

  

                                                 
95 Þingskj. 1529, 140. Lög. 2011-12, bls. 6 (enn óbirt í A-deild Alþt.) 
96 Þingskj. 328, 140. lögþ. 2011-12, bls. 65 (enn óbirt í A-deild Alþt.) 
97 Reglur um ráðgjöf og sáttameðferð skv. 33. og 33. gr. a barnalaga nr. 76/2003, með síðari breytingum skv. 

lögum nr. 61/2012 og 144/2012, bls. 3. 
98 Málþing Orators: „Breytingar til batnaðar?“, 23. janúar 2013, munnleg heimild. 
99 Drög að frumvarpi til breytinga á barnalögum, 

http://www.innanrikisraduneyti.is/media/2010/Drog_ad_frumvarpi.pdf 
100 Reglur um ráðgjöf og sáttameðferð skv. 33. og 33. gr. a barnalaga nr. 76/2003, með síðari breytingum skv. 

lögum nr. 61/2012 og 144/2012, bls. 1. 
101 Umsögn félags um foreldrajafnrétti um frumvarp til laga um breyting á barnalögum nr. 76/2003, með síðari 

breytingum, bls. 25. 

http://www.innanrikisraduneyti.is/media/2010/Drog_ad_frumvarpi.pdf

4.2 Staða barns við sáttameðferðina 

Barn verður lögráða við 18 ára aldur samkvæmt 1. gr. lögræðislaga nr. 71/1997.
102

 Fram að 

því fara foreldrar, eða annar lögráðamaður, með forsjá þess. Hugtakið forsjá er skilgreint 

þannig í 5. mgr. 28. gr. barnalaga að „forsjá barns feli í sér rétt og skyldu fyrir foreldri til að 

ráða persónulegum högum barns og ákveða búsetustað þess. Forsjárforeldri fer enn fremur 

með lögformlegt fyrirsvar barns“.
103

 Þessi staðreynd, að börn njóti forsjár foreldra sinna, leiðir 

til þess að sjálfsákvörðunarréttur barns í persónulegum málefnum er takmarkaður. 

Réttlætanlegt þykir að skerða þessi réttindi vegna þess að barn hefur ekki þroska til að nýta 

sér þau meðan það er ungt. Eftir því sem barn verður eldra og þroskaðra verður hins vegar að 

leyfa því í auknu mæli að hafa áhrif á líf sitt.
104

 

Í 2. mgr. 12. gr. barnasáttmálans er barni tryggður réttur til að tjá sig fyrir stjórnvaldi sem 

hefur mál sem varðar það til umfjöllunar. Rétturinn tekur til yfirheyrslna, skýrslutöku og 

formlegra ákvarðana sem varða barnið.
105

 Réttur barns til að láta skoðun sína í ljós, sem felst í 

12. gr. barnasáttmálans sbr. 1. gr. barnalaga, gefur því ekki sjálfsákvörðunarrétt en aftur á 

móti tryggir greinin börnum rétt til að hafa stigvaxandi áhrif á eigið líf.
106

 

Í bráðabirgðareglum innanríkisráðherra um sáttameðferð skv. 33. gr. a barnalaga segir um 

hlut barnsins í sáttameðferðinni að „veita skuli því barni, sem náð hefur nægjanlegum þroska, 

kost á að tjá sig við sáttameðferð nema telja megi að slíkt geti haft skaðleg áhrif á barnið eða 

sé þýðingarlaust fyrir úrslit málsins.“
107

  

Þegar sáttamaður heldur fund með barni á hann að haga viðtalinu þannig að barn eigi sem 

auðveldast með að láta skoðun sína í ljós, þess vegna getur sáttamaður ákveðið að ræða við 

barn í einrúmi ef hann telur það henta. Barn verður hins vegar ekki neytt til að tjá sjónarmið 

sín sbr. 13. gr. bráðabirgðareglnanna um sáttameðferð.
108

 

Í lokamálslið 13. gr. bráðbirgðareglnanna segir að sáttamaður ákveði í samráði við barnið 

hvernig foreldrum þess verði tjáð sjónarmið þess í deilunni.
109

 Í 2. málsl. 6. mgr. 33. gr. a 

barnalaga segir hins vegar að sáttamaður skuli gæta þagmælsku um það sem hann kemst að í 

starfi sínu. Í 1. málsl. 6. mgr. segir þó að í vottorði um sáttameðferðina skuli greina frá 

                                                 
102 Alþt. 1996-97, A-deild, bls. 3648. 
103 Ragnheiður Thorlacius, „Friðhelgi einkalífs“, bls. 13. 
104 Ragnheiður Thorlacius, „Friðhelgi einkalífs“, bls. 14. 
105 Þórhildur Líndal, Barnasáttmálinn, bls. 26. 
106 Þórhildur Líndal, Barnasáttmálinn, bls. 26. 
107 Reglur um ráðgjöf og sáttameðferð skv. 33. og 33. gr. a barnalaga nr. 76/2003, með síðari breytingum skv. 

lögum nr. 61/2012 og 144/2012, bls. 4. 
108 Reglur um ráðgjöf og sáttameðferð skv. 33. og 33. gr. a barnalaga nr. 76/2003, með síðari breytingum skv. 

lögum nr. 61/2012 og 144/2012, bls. 4. 
109 Reglur um ráðgjöf og sáttameðferð skv. 33. og 33. gr. a barnalaga nr. 76/2003, með síðari breytingum skv. 

lögum nr. 61/2012 og 144/2012, bls. 4. 

sjónarmiðum barnsins en með þeim fyrirvara að það gangi ekki gegn hagsmunum þess. Af 

þessu má vera ljóst að barn á ekki að þurfa að óttast að segja skoðun sína við sáttamann sem 

getur haldið henni leyndri fyrir foreldrum ef hagsmunir barnsins krefjast.
 110

 

Annað sjónarhorn á stöðu barns við sáttameðferðina er að þegar foreldrar barns skilja 

lendir barnið sjálft oft í sálarkreppu og upplifir sig eins og á milli steins og sleggju. Að fara í 

viðtal hjá sérfræðingi getur allt eins aukið á áhyggjur barnsins af fjölskylduaðstæðum sínum. 

Því þarf sérfræðingur sem tekur að sér sáttameðferð að vera vel að sér í eðli slíkra mála og 

hafa góða færni í að tala við börn svo að þau geti létt á hjarta sínu.
111

 

4.3 Niðurstaða 

Þegar frumvarp það sem varð að lögum nr. 61/2012 var samið var lögð mikil áhersla á að 

bæta málsmeðferð hjá sýslumönnum í málum sem varða börn með það fyrir sjónum að 

tryggja skilvirkni og gera málsmeðferð sveigjanlegri.
112

 Nefndin sem samdi frumvarpið taldi 

að sáttameðferð væri hagsmunum barns mjög í vil og einnig væru meiri líkur á að samskipti 

foreldra yrðu betri í framtíðinni. Margar rannsóknir hníga einnig í þessa átt og hafa foreldrar í 

auknu mæli talið að ráðgjöf í skilnaðarferlinu sé mjög þörf.
113

 Hagsmunaaðilar sem sendu inn 

umsögn við frumvarpið lýstu einnig eindregið yfir ánægju sinni með þetta nýja ákvæði og 

töldu skylduna til sáttameðferðar mjög til bóta.
114

 Nefndin taldi því rök standa til þess að gera 

sáttameðferðina að skyldu.
115

  

Almennt má því ætla að skylda til sáttameðferðar sé barni til góðs og því fyrir bestu að 

foreldrar þess komist að samkomulagi um hagi þess. Þó má telja mikilvægt að áhersla verði 

lögð á að meðferðin verði unnin faglega og metið í hverju tilviki fyrir sig hvernig best sé að 

henni staðið með tilliti til aðstæðna allra og ávallt með hagsmuni barnsins í fyrirrúmi. 

5 Norrænn réttur 

Á undanförnum árum hefur farið fram víðtæk endurskoðun á barnalögum í norrænum rétti. 

Rauði þráðurinn í þeirri endurskoðun hefur miðast við að skoða hvernig reglur um samband 

                                                 
110 Þingskj. 1529, 140. Lög. 2011-12, bls. 4 (enn óbirt í A-deild Alþt.) 
111 Sigrún Júlíusdóttir og Nanna K. Sigurðardóttir: „Réttur barna og velferð við skilnað foreldra“, bls. 188-189. 
112 Þingskj. 328, 140. lögþ. 2011-12, bls. 46 (enn óbirt í A-deild Alþt.) 
113 Þingskj. 328, 140. lögþ. 2011-12, bls. 48 (enn óbirt í A-deild Alþt.) 
114 Umsögn Umboðsmanns barna um frumvarp til laga um breyting á barnalögum nr. 76/2003, með síðari 

breytingum, bls. 1. 
115 Drög að frumvarpi til breytinga á barnalögum, 

http://www.innanrikisraduneyti.is/media/2010/Drog_ad_frumvarpi.pdf 

http://www.innanrikisraduneyti.is/media/2010/Drog_ad_frumvarpi.pdf

barna við foreldra sína, sem það býr ekki hjá, eru best til þess fallnar að þjóna hagsmunum 

barnsins.
116

  

Rík hefð er fyrir norrænu samstarfi á sviði sifjaréttar og þar af leiðandi mikill samhljómur 

í lagabálkum landanna. Þrátt fyrir þetta nána samstarf er nokkur munur á áherslum og 

útfærslum í einstökum atriðum. Til að mynda er munur á því hvaða aðili það er sem leysir úr 

ágreiningsmálum og með hvaða hætti það er gert.
117

 Í Danmörku er, líkt og hér á landi, 

sérstakt stjórnvald sem leysir úr ágreiningsmálum um umgengni sbr. 31. gr. dönsku laganna 

um forsjá (forældreansvarsloven).
118

 Í Noregi er það hins vegar dómstóll sem leysir úr deilu 

um umgengni sbr. 56. gr. norsku barnalaganna nr. 7/1981 (barnelova).
119

 

Eins og áður hefur komið fram er sáttameðferð almennt talin barni fyrir bestu og hefur 

sáttameðferð verið talin gott verkfæri í málum sem varða börn og til þess fallin að lægja 

ölduna á milli foreldra sem deila.
120

 Á Norðurlöndunum hefur þróunin verið sú að 

sáttameðferð hefur öðlast meira og meira vægi.
121

 Samkvæmt norsku barnalögunum er 

foreldrum barns yngra en 16 ára skylt að fara í sáttameðferð áður en þau höfða mál um forsjá, 

lögheimili, umgengni og dagsektir sbr. 51. gr. norsku barnalaganna.
122

 Einnig getur dómari, 

sem fer með umgengnismál, hvenær sem er í ferlinu kallað til sérfræðing sem meðal annars 

getur fengið það verkefni að leita sátta með aðilum sbr. 2. tölul. 61. gr. norsku 

barnalaganna.
123

 Í Danmörku er það skilyrði fyrir því að foreldrar geti höfðað mál samkvæmt 

lögum um forsjá, að þau hafi fengið ákveðna ráðgjöf sbr. 32. gr. dönsku laganna og þegar 

stjórnvald leysir úr máli um umgengni getur það, skv. 33. gr. dönsku laganna, látið 

sérfræðinga vinna fyrir sig álitsgerð um málið.
124

 

Mikilvægasta atriðið, bæði við málsmeðferð og ákvarðanatöku, í forsjár og 

umgengnismálum er að niðurstaða þess sé barni fyrir bestu.
125

 Áhersla í löggjöf 

Norðurlandanna hefur færst frá því að einblína á foreldrana yfir í það að líta til sjónarhorns og 

                                                 
116 Þingskj. 328, 140. lögþ. 2011-12, bls. 22 (enn óbirt í A-deild Alþt.) 
117 Þingskj. 328, 140. lögþ. 2011-12, bls. 22 (enn óbirt í A-deild Alþt.) 
118 Þingskj. 328, 140. lögþ. 2011-12, bls. 46 (enn óbirt í A-deild Alþt.) 
119 Drög að frumvarpi til breytinga á barnalögum, 

http://www.innanrikisraduneyti.is/media/2010/Drog_ad_frumvarpi.pdf 
120 Anna Nylund, „Mekling i barnefordelingssaker på godt og ondt“, bls. 1.  
121 Þingskj. 328, 140. lögþ. 2011-12, bls. 46 (enn óbirt í A-deild Alþt.) 
122 Drög að frumvarpi til breytinga á barnalögum, 

http://www.innanrikisraduneyti.is/media/2010/Drog_ad_frumvarpi.pdf 
123 Drög að frumvarpi til breytinga á barnalögum, 

http://www.innanrikisraduneyti.is/media/2010/Drog_ad_frumvarpi.pdf 
124 Drög að frumvarpi til breytinga á barnalögum, 

http://www.innanrikisraduneyti.is/media/2010/Drog_ad_frumvarpi.pdf 
125 Anna Nylund, „Mekling i barnefordelingssaker på godt og ondt“, bls. 1 

http://www.innanrikisraduneyti.is/media/2010/Drog_ad_frumvarpi.pdf
http://www.innanrikisraduneyti.is/media/2010/Drog_ad_frumvarpi.pdf
http://www.innanrikisraduneyti.is/media/2010/Drog_ad_frumvarpi.pdf
http://www.innanrikisraduneyti.is/media/2010/Drog_ad_frumvarpi.pdf

hagsmuna barnsins. Meginreglan um að það sem barni er fyrir bestu skuli ávallt hafa í 

forgrunni er því í hávegum höfð, hér á landi sem og á hinum norðurlöndunum.
126

  

6 Lokaorð 

Með gildistöku 33. gr. a barnalaga hefur verið stigið mikilvægt framfaraskref í málsmeðferð 

umgengnismála hjá sýslumanni sbr. 12. gr. laga nr. 61/2012. Nú er foreldrum gert skylt að 

undirgangast sáttameðferð, þar sem þeir reyna eftir fremsta megni og með dyggri leiðsögn 

sáttamanns, að komast að samkomulagi um hvernig umgengni skuli háttað. 

Þessi aðferð, að leiða foreldra saman með það að markmiði að sem best niðurstaða fáist 

fyrir barnið, hefur áður verið reynd og gefið mjög góðan árangur þar sem að í lang flestum 

tilvikum náðu foreldrar sáttum. Rannsóknir, fræðimenn og foreldrar mæla með þessari aðferð 

og því virðist vera mikill vilji til að láta reyna á sáttameðferðina. Sáttameðferð eða 

sáttaumleitan af einhverju tagi hefur þó verið viðloðandi sifjaréttinn lengi, en vegna þess að 

ekki hefur verið skylt að fara þess leið hingað til virðist sem að almennt hafi foreldrar ekki 

gripið til þessa úrræðis. Ástæðan fyrir því er hugsanlega sú að skilnaðarferlið er oftar en ekki 

erfitt fyrir aðilana og mikil kergja og spenna á milli þeirra þannig að hvorugt hefur hug á að 

gefa nokkuð eftir af kröfum sínum. 

Í upphafi ritgerðarinnar var farið yfir það hvernig ákvörðunarferlið í umgengnismálum 

hefur gengið fyrir sig fram til þessa og hver áhrif sáttaumleitunar hafa verið. Reglum 

barnasáttmálans, um rétt barns til að tjá sig í málum sem það varðar og að það sem barni er 

fyrir bestu skuli alltaf hafa í forgrunni, var gerð skil og komist að þeirri niðurstöðu að 

barnasáttmálinn hefur gríðarlega mikið vægi við alla lagasetningu sem varða börn. 

Í þriðja kafla er fjallað almennt um sáttameðferð en þungamiðja kaflans snýst um 

framkvæmd sáttameðferðar samkvæmt 33. gr. a barnalaga. Sýslumannsembættunum gafst 

lítið ráðrúm til að aðlaga sig að þeirri breyttu málsmeðferð sem kveðið var á um í lögum nr. 

61/2012 en bráðabirgðareglur hafa verið settar um tilhögun sáttameðferðar sem varpar 

ákveðnu ljósi á hvernig framkvæmdinni er ætlað að vera. Þessum reglum er gerð góð skil í 

kaflanum en þó er ljóst að ráðherra á eftir að setja reglugerð í samræmi við 9. mgr. 33. gr. a 

barnalaga og því má gera ráð fyrir að mögulega muni einhverjar breytingar verða á reglunum. 

Í kaflanum var einnig fjallað um hverjir geta verið sáttamenn og hvert hlutverk þeirra er.  

Ein af grundvallarreglum barnasáttmálans er 3. gr. hans um það sem barni er fyrir bestu. 

Þessi regla er gegnumgangandi í allri lagasetningu sem varða börn á Íslandi og var nú síðast 

lögfest sem almenn regla í 1. gr. barnalaga, sbr. lög nr. 61/2012. Í samræmi við þessa 

                                                 
126 Med barnet í fokus, bls. 35. 

meginreglu er það skylda foreldra sem standa í skilnaði eða annars konar deilu, að reyna að 

grafa stríðsöxina og hugsa fyrst og fremst um hag barnsins og hvað því er fyrir bestu. 

Óhjákvæmilega hefur skilnaður foreldra áhrif á barn og því ætti það ávallt að vera keppikefli 

þeirra að reyna að takmarka skaðann þannig að velferð og þroski barns bíði ekki hnekki. 

Sáttameðferðin er ákveðin leið fyrir foreldra til að ná þessu markmiði og í fjórða kafla var 

tekið til skoðunar kostir og gallar þess að skylda foreldra í sáttameðferð.  Auk þess var komið 

inn á þátt barns í sáttameðferðinni og ítrekað að barn á rétt á því að láta skoðun sína í ljós eftir 

því sem þroski þess leyfir. 

Eins og segir í niðurstöðukafla fjórða kafla má almennt telja skylduna til sáttameðferðar 

barni fyrir bestu og þar að auki til þess fallna að auðvelda samskipti foreldra. Framtíðin mun 

leiða í ljós hver árangurinn af sáttmeðferðinni kemur til með að verða og munu vafalaust 

margir fylgjast með þróuninni enda er þetta málefni sem snertir okkur mörg. 

